
(ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
	Նախագծի ընդունման անհրաժեշտությունը պայմանավորված է «Կովկասում և Կենտրոնական Ասիայում մորեխների աղետների ռիսկերի նվազեցում» ծրագրի (այսուհետ` Ծրագիր) շրջանակներում ձեռք բերված 17,000,000 ՀՀ դրամ հաշվեկշռային արժեքով, 2023 թվականի արտադրության Toyota Hilux 2.8 մակնիշի ավտոմեքենան (նույնացման համար՝ MR0KA3CD301324724)՝ որպես նվիրատվություն ընդունելու և «Գյուղատնտեսական ծառայությունների կենտրոն» պետական ոչ առևտրային կազմակերպությանն (այսուհետ` Կազմակերպություն) ամրացնելու անհրաժեշտությամբ։
2. Ընթացիկ իրավիճակը և առկա խնդիրները 
Ներկայումս, Հայաստանի Հանրապետության մարզերում մորեխների տարածման և դրանց քանակի ավելացմամբ պայմանավորված, վտանգի տակ է դրվում գյուղատնտեսական մշակաբույսերի բերքի ստացումը:
Ելնելով ազգային անվտանգության և տնտեսական անկախության շահերից, 2022 թվականի օգոստոսի 22-ին Հայաստանի Հանրապետության էկոնոմիկայի նախարարությունն (այսուհետ` Նախարարություն) և ՄԱԿ-ի Պարենի և գյուղատնտեսության կազմակերպությունը՝ GCP/GLՕ/917/ՍՏA Ծրագրի շրջանակներում կնքել են պայմանագիր, համաձայն որի նախատեսվում է Ծրագրի շրջանակներում ձեռք բերված Toyota Hilux 2.8 մակնիշի ավտոմեքենան (գործառնական նշանակության) տրամադրել Կազմակերպությանը՝ Հայաստանի Հանրապետության մարզերում մորեխների դեմ պայքարի միջոցառումներ կազմակերպման նպատակով: 
Հարկ է նշել, որ Կազմակերպությանը՝ իրեն վերապահված տարաբնույթ գործառույթները Հայաստանի Հանրապետության ամբողջ տարածքում իրականացնելու նպատակով, Կառավարության տարբեր որոշումներով հատկացվել է գույք, այդ թվում տրանսպորտային միջոցներ, մասնավորապես՝ Հայաստանի Հանրապետության կառավարության (այսուհետ` Կառավարություն) 2022 թվականի սեպտեմբերի 16-ի N 1446-Ա որոշմամբ պետական սեփականություն հանդիսացող թվով 11 մեքենաները (գործառնական նշանակության)  ամրակցվել են Նախարարությանը և անժամկետ, անհատույց օգտագործման իրավունքով հանձնվել Կազմակերպությանը՝ «Գյուղատնտեսական կենդանիների պատվաստում» և «Խոշոր եղջերավոր կենդանիների համարակալում և հաշվառում» (մեկնարկել է 2022 թվականի դեկտեմբերի 1-ին) ծրագրերի իրականացման համար, իսկ Կառավարության 2023 թվականի ապրիլի 27-ի N 613-Ա որոշմամբ Կազմակերպությանը անհատույց օգտագործման իրավունքով ամրակցված 11 ավտոմեքենաները (գործառնական նշանակության)՝ մարզերում մոնիթորինգի և տեղազննության աշխատանքներ իրականացնելու համար: 
Հաշվի առնելով  Հայաստանի Հանրապետության կառավարության 2023 թվականի սեպտեմբերի 28-ի  N 1666-Ն որոշման 5-րդ կետի պահանջները, վերոհիշյալ գործառնական նշանակության ավտոմեքենաների վերջնական ճշգրտված սահմանաքանակը կհաստատվի Հայաստանի Հանրապետության կառավարության կողմից ընդունվելիք որոշմամբ։
Հաշվի առնելով վերոհիշյալ ավտոմեքենաների ծանրաբեռնվածությունը՝ միաժամանակ տարբեր մարզերում տարաբնույթ գործառույթների իրականացմամբ պայմանավորված, Կազմակերպությունը հնարավորություն չունի վերոհիշյալ գործառնական նշանակության ավտոմեքենաները շահագործել այլ՝ մասնավորապես մորեխների դեմ պայքարի միջոցառումների շրջանակում։
3. [bookmark: _Hlk161754344]Առաջարկվող կարգավորման բնույթը
[bookmark: _Hlk161753349]Նախարարությունը, հաշվի առնելով մի կողմից Կազմակերպության ավտոմեքենաների ծանրաբեռնվածությունը և մյուս կողմից մորեխների դեմ պայքարի միջոցառումների կարևորությունը, առաջարկում է Ծրագրով ձեռք բերված գույքը ամրացնել Կազմակերպությանը` ըստ գործառնական նշանակության շահագործելու նպատակով։
4. [bookmark: _Hlk161754295]Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Հարկ է նշել, որ Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջանում։ 


5. Նախագծի մշակման գործընթացում ներգրավված ինստիտուտները.
	Նախագիծը մշակվել է Հայաստանի Հանրապետության էկոնոմիկայի նախարարության կողմից:

6. Ակնկալվող արդյունքը.
Իրավական ակտի ընդունմամբ ակնկալվում է Կազմակերպությանը ապահովել համապատասխան տրանսպորտային միջոցով՝ Ծրագրով նախատեսված աշխատանքները իրականացնելու համար։
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի ընդունումը բխում է Կառավարության 2021 թվականի նոյեմբերի 18-ի N 1902-Լ որոշմամբ հաստատված Կառավարության 2021-2026 թվականների գործունեության միջոցառումների ծրագրի N 1 հավելվածի 9-րդ «Գյուղատնտեսության զարգացում և արտադրողականության բարձրացում» նպատակի «9.7 Բույսերի պաշտպանության միջոցառումների իրականացում» միջոցառումից: 
